
KUMITAT PERMANENTI DWAR IL-KONTIJIET PUBBLIĊI

Laqgħa Nru. 35

L-Erbgħa, 18 ta’ Mejju, 2011

Il-Kumitat iltaqa' fil-Palazz, il-Belt Valletta, fis-7:05 p.m.

MINUTI

Il-Minuti tal-Laqgħa Nru. 34 li saret fis-6 ta’ April, 2011 ġew konfermati.

THE CHAIRMAN:  Nibda billli ngħid li bħala korrispondenza mill-aħħar laqgħa kellna r-rapport addizzjonali tal-Awditur Ġenerali dwar ittra li ntbagħtet lilu fuq il-kuntratt tal-BWSC, liema rapport ġie kkomunikat lill-Membri kollha ta’ dan il-Kumitat.  Peress li m’hemmx aktar korrispondenza nistgħu ngħaddu mill-ewwel għall-item li għandna fuq l-aġenda llum.  Qabel nibdew insejjaħ fuq il-mejda magħna lill-Awditur Ġenerali u lill-Uffiċjali tiegħu kif ukoll lill-uffiċjali tal-Ministeru konċernat.

Is-Sur Anthony C. Mifsud, Awditur Ġenerali, ħa postu madwar il-Mejda. 

Is-Sur John Gatt, Segretarju Permanenti fil-Ministeru għall-Infrastruttura, Trasport u Komunikazzjoni; is-Sur Mark Portelli, Chairman Transport Malta; is-Sur Stanley Portelli Chief Executive Officer, Transport Malta; is-Sur Simon Grima, Chief Officer  Operations, Transport Malta; u s-Sur Jonathan Vella, Deputy Chairman u Chairman, Roads Supervisory Committee, ħadu posthom madwar il-Mejda.

PERFORMANCE AUDIT REPORT BY THE AUDITOR GENERAL ON ROAD SURFACE REPAIRS ON THE ARTERIAL AND DISTRIBUTOR ROAD NETWORK.
THE CHAIRMAN:  Qed nassumi li kulħadd ra dan ir-rapport u għaldaqstant  nistieden lill-Membri ta’ dan il-Kumitat sabiex jibdew bil-mistoqsijiet.  L-Onor. Buhagiar.

ONOR. CHARLES BUHAGIAR:  Mr Chairman, naħseb ikun tajjeb kieku l-awditur jispjega ftit il-konklużjonijiet tiegħu.

THE CHAIRMAN:   Nitlob lill-Awditur Ġenerali sabiex, jekk jogħġbu, jagħtina ftit overview.

IS-SUR ANTHONY C. MIFSUD (Awditur Ġenerali):  Grazzi, Mr Chairman.  Irrid ngħid li l-kwalità tat-toroq arterjali u distributorji f’Malta hu suġġett ta’ importanza sinifikanti għal kulħadd.  F’dan ir-rigward  huwa ta’ interess nazzjonali li l-iżvilupp kostanti ta’ ħsarat f’uċuħ ta’ dawn l-istess toroq jiġi ndirizzat b’mod effiċjenti, effettiv u fl-iqsar żmien possibbli.  It-tiswija ta’ dawn it-toroq taqa’ taħt ir-responsabbiltà ta’ Transport Malta, speċifikament taħt id-Direttorat tat-Toroq u l-Infrastruttura (RID).  Għalkemm it-tiswija tal-link roads taqa’ taħt ir-responsabbiltà ta’ kunsilli lokali rispettivi, Transport Malta xi drabi tintervjeni u tkun hi stess li tagħmel it-tiswijiet neċessarji.  L-Uffiċċju Nazzjonali tal-Verifika (NAO) ħass il-bżonn li jagħmel studju sabiex jara jekk dan in-numru ta’ tiswijiet fuq it-toroq arterjali u distributorji hux qed jirrendi valur adegwat għall-investiment li qed isir fil-konfront tagħhom.  

Minn dan l-istudju l-NAO identifika ċerti nuqqasijiet fil-mod ta’ kif isiru l-ispezzjonijiet tat-toroq u konsegwentement ta’ kif jiġu dokumentati difetti nnotati waqt dawn l-istess spezzjonijiet.  Ġie wkoll innotat li field officers inkarigati minn dawn l-ispezzjonijiet huma nieqsa mit-tagħrif tekniku u anke xi ftit mit-taħriġ.  Fin-nuqqas ta’ tagħmir teknoloġiku l-proċess ta’ kif tinħadem l-ordni ta’ preċedenza ta’ liema toroq qabel oħrajn għandu jsir fuqhom xogħol ta’ tiswija, jiddependi kompletament fuq il-ġudizzju professjonali tal-periti mpjegati ta’ Transport Malta.  Filwaqt li l-NAO ma jiddubitax mill-kapaċitajiet ta’ dawn l-istess periti, jinsab imħasseb dwar il-possibbiltà li ċerti difetti moħbija ma jkunux jistgħu jiġu identifikati fin-nuqqas tal-imsemmi tagħmir teknoloġiku, bil-konsegwenza li wara ftit żmien possibbilment jiżvolġu difetti aktar minn dawk li jkunu jidhru.  

It-tenders dipartimentali li ġew mogħtija minn Trasport Malta sabiex jiġu ndirizzati x-xogħlijiet ta’ hot patching kienu kollha jitolbu għall-istess ammont ta’ xogħlijiet, irrilevanti minn kemm fil-verità kull proġett kellu bżonn ammont ta’ xogħlijiet separati.  F’ħafna mill-każijiet studjati mill-NAO it-tenders mogħtija ma jidhrux li kienu suffiċjentement koperti minn garanzija ta’ prestrazzjoni, jiġifieri performance bond.  Kien ukoll innotat li għalkemm il-kuntratturi kollha ngaġġati minn Transport Malta ippreżentaw kopji ta’ poloz ta’ assigurazzjoni kif mitlub fid-dokument tat-tender, il-maġġoranza ma kenux jidentifikaw il-valur massimu kopert minn dawn l-istess poloz f’każ ta’ inċident.  Nuqqas ta’ dokumentazzjoni speċifika kien ukoll innotat fiċ-ċertifikazzjoni mitluba mingħand il-kuntratturi li juru li ħaddiema mpjegati magħhom igawdu minn kondizzjonijiet ta’ xogħol kif titlob il-liġi.   Minn 43 tender li ġew eżaminati mill-NAO f’37 każ kien hemm offerta waħda biss u sitwazzjoni bħal din tqanqal tħassib u jista’ jkollha implikazzjonijiet serji ta’ nuqqas ta’ kompetittività.  Fl-opinjoni tal-NAO dan it-tip ta’ komportament min-naħa tal-industrija seta’ ġie mill-fatt li nħarġu ħafna tenders f’qasir żmien bil-konsegwenza li kien hemm talba akbar għas-servizzi minn dak li hu kkunsidrat bħala l-aħjar sabiex tinżamm il-kompetittività.  L-NAO innota wkoll li l-limitu tal-valur tat-tenders li ġew eżaminati seta’ ikkontribwixxa biex l-ammont ta’ tiswijiet li saru jkun ristrett u b’hekk ċerti toroq baqgħu difettużi għalkemm saru x-xogħlijiet fuqhom.  

Instabet dokumentazzjoni ġenerata minn Transport Malta li ma kenitx kompluta, partikolarment fejn huwa speċifikat it-tip ta’ xogħlijiet mitluba lill-kuntratturi.  Ġie wkoll innotat li l-permessi maħruġa mill-awtorità kienu jinkludu nuqqas ta’ konsistenza ma’ natura tax-xogħlijiet.  Wara li ġew osservati dawn in-nuqqasijiet l-NAO ħareġ b’numru ta’ rakkmandazzjonijiet, fosthom li:  

· għandu jinżamm rendikont aġġornat ta’ difetti li jeżistu fil-preżent fit-toroq lokali;

· għandu jkun hemm taħriġ adegwat għall-field officers;

· l-awtorità għandha tipprovdi kwantitajiet tax-xogħlijiet iktar preċiżi fil-proċess tat-tendering;

· ir-Road and Infrastructure Directorate  għandu jassigura li d-dokumentazzjoni kollha mitluba fit-tender, fost oħrajn il-polza ta’ assigurazzjoni u garanziji neċessarji, għandhom jiġu sottomessi b’mod komplut mill-kuntratturi qabel jiġu kkunsidrati għax-xogħlijiet; 

· is-sejħiet għat-tenders għandhom ikunu mifruxa fuq tul ta’ żmien sabiex kemm jista’ jkun tinżamm il-kompetizzjoni; 

· l-ippjanar għat-tiswijiet għandu jkun wieħed totali aktar milli parzjali sabiex ikun jista’ jiġi akkwistat aktar valur għall-investiment li jkun sar;

· l-entitajiet kollha tal-gvern għandhom jadottaw trattament komuni bejniethom meta joħorġu sejħiet għax-xogħlijiet;

· Transport Malta tadotta trattament aktar riġidu fir-reazzjoni tagħha f’każijiet fejn ir-riżultati tat-testijiet ta’ kwalità li jkunu saru jidentifikaw xi nuqqas fil-proċess li jkun sar; u

· Transport Malta tuża l-framework agreement b’mod sħiħ u li tinforza l-parametri tiegħu b’mod komplut u komprensiv. 

THE CHAIRMAN:  Nirringrazzjak.  Minn din l-ispjegazzjoni u anke mir-rapport jidher ċar li più o meno  l-ispiża tar-road maintenance tista’ tlaħħaq madwar €7 miljun fis-sena.

IS-SUR ANTHONY C. MIFSUD:  Tvarja minn sena għal oħra, mhux dejjem l-istess.

THE CHAIRMAN:  Imma qegħdin nitkellmu fuq bejn wieħed u ieħor dan l-ammont.  Minkejja dan jidher ċar li l-value for money – għax dan huwa l-iskop li jsiru dawn l-audits – jidher li ma kienx jipprevali, kemm minħabba inspections li jkunu incomplete, field officers li suppost jevalwaw ix-xogħol mhumiex imħarrġa biżżejjed u anke kif issir it-tendering procedure.  Qabel ma kien hemm dan ir-rapport, min-naħa ta’ Transport Malta jew inkella min hu responsabbli mill-RID, qatt ma kien hemm xi ħadd li ssolleva dawn in-nuqqasijiet?

IS-SUR STANLEY PORTELLI (Kap Eżekuttiv, Transport Malta):  Minn dak li qrajt jien fir-rapport ma jidhirx li l-konklużjoni kienet li ma kienx hemm value for money; il-konklużjoni hija li seta’ kien hemm proċeduri ta’ kontroll aħjar.  Ma jfissirx li l-nuqqas ta’ ċerti proċeduri rriżulta awtomatikament li kien hemm nuqqas ta’ valur għall-flus li konna qed nonfqu.  Fil-fatt dan huwa kkonfermat anke f’rapport indipendenti li huwa anness mar-rapport, fejn anke mit-tabelli li ġew ippreżentati jidher li r-rati li ġew innegozjati minn Transport Malta kienu well within the industry average if not below.   

Għar-rigward tal-ispecifics li ssemmew fir-rapport aħna ħadna nota ta’ ħafna mill-punti li ġew imqajjmin u kellna opportunità li niddiskutu wkoll ir-rapport mal-NAO fejn kjarifikajna fejn kienu diġà qed isiru ċerti improvements mid-data tal-audit sa meta sar ir-rapport u minn hemmhekk ‘il quddiem we took on board anke ċerti rakkmandazzjonijiet.   Huwa veru li kien hemm xi  nuqqasijiet, u ħadna nota tagħhom u qed jiġu ndirizzati, però dan ma jfissirx li  ma kienx hemm kontroll u li ma kien qed isir xejn.   Fejn kien hemm kwalità fit-toroq li ma kenitx dik mistennija skont il-kuntratt, ħadna l-miżuri opportuni.  Nista’ nsemmi bħala eżempju l-bypass ta’ San Pawl il-Baħar jew il-bypass ta’ Marsaskala fejn ix-xogħol, f’ċerti sezzjonijiet minnhom, ma sarx skont l-istandards li aħna tlabna fil-kuntratt u x-xogħol inqala’ u kellu jerġa’ isir.  Dan sar ukoll kemm-il darba f’major patching works.  Voldieri tittieħed azzjoni fejn aħna niddeterminaw li hemm mankanza fil-kwalità.  Testijiet isiru fuq kull xogħol mil-laboratorju nazzjonali u apparti hekk hemm l-obbligi kuntrattwali tal-kuntratturi li jaderixxu mal-kwalità u llum il-ġurnata hemm il-penalitajiet ukoll marbutin kuntrattwalment fid-diversi kuntratti li  nagħmlu, kemm għall-kostruzzjoni ta’ toroq kif ukoll għall-major patching works.  

THE CHAIRMAN:   Nifhem li qabel ma jsir il-ħlas lill-kuntrattur, issir inspection  minn xi professjonist, jista’ jkun field officer jew perit, li jiċċertifika li dan ix-xogħol ikun up to standard.  Mir-rapport jidher li dan ma jsirx b’mod professjonali.  U aħna għal dan qed nirriferu meta qed nitkellmu dwar value for money mhux sempliċement  li l-prezzijiet ma jkunux għoljin jew within the parameters tat-trade, imma li inti tkun ħadt il-valur għall-flus f’dak li tkun ħallast.  Jiġifieri l-prassi qabel ma jitħallas il-kuntrattur hija li jiġi ċċertifikat ix-xogħol?

IS-SUR STANLEY PORTELLI:  Hemm proċedura rigoruża li jista’ jidħol fiha l-kollega tiegħi Simon Grima u jispjega eżattament x’nagħmlu qabel ma jiġu ċċertifikati l-ħlasijiet.

IS-SUR SIMON GRIMA (Kap Operattiv RID, Transport Malta):  Qabel ma joħroġ pagament irid jiġi ċċertifikat mill-perit u dan jinkludi testijiet fil-laboratorji.  Forsi ta’ min jiġbed l-attenzjoni li kien hemm daqsxejn concern min-naħa tal-awdituri li sabu xi riżultati li kienu jidhru barra mill-parametri u allura kkonkludew li r-riżultati kienu ħżiena.  Dawn ir-riżultati jiġu analizzati minn persuni professjonali, fil-fatt minn periti, li jafu li l-parametri huma komplessi ħafna u billi jkollok riżultat jew tnejn li jkun barra, imma mbagħad ikun hemm riżultati oħrajn li jikkumpensaw għalih indirettament jew direttament, allura l-kwalità tat-triq tibqa’ valida u tibqa’ tajba.  U forsi dak huwa li qed iġiegħel lin-nies jaħsbu li t-toroq kienu ta’ kwalità inferjuri.  Però biex nirrispondi d-domanda tiegħek, iva kull pagament irid jiġi wara ċertifikazzjoni minn perit u li jkun jinkludi analisi tal-materjal.

THE CHAIRMAN:  L-Onor. Charles Buhagiar.

ONOR. CHARLES BUHAGIAR:  Jien qed nifhem li dawn kienu kuntratti ta’ major patching li ħarġu fuq perjodu relattivament qasir f’daqqa.  Dawn kienu ħarġu wara l-maltempata li kienet għamlet li ħalliet ħafna ħsarat u allura ried isir il-patching?

IS-SUR STANLEY PORTELLI:  Iva.

ONOR. CHARLES BUHAGIAR:  Waħda mid-diffikultajiet li nara jien meta jiġri hekk huwa li jkun hemm perjodu meta ma jinħarġux tenders, imbagħad isir blitz.  Meta toħroġ 37 tender f’daqqa bħalma ġara f’dan il-każ, il-problema li tqum hija li peress li f’Malta m’għandniex daqstant kuntratturi li huma equipped biex jagħmlu t-toroq, ikun hemm kuntratturi li jirbħu aktar minn tender waħda.

IS-SUR MARK PORTELLI (Chairman, Transport Malta):  Fil-fatt fit-tabella 3.2 li hemm f’paġna 27 tar-rapport hemm imniżżel il-kuntratti li ħarġu u l-winning bidders mingħajr ismijiet, imma huma coded bl-ittri, A, B, C eċċ.  Jiġifieri dik it-tabella turi eżatt, mingħajr ma ssemmi l-ismijiet, min kien il-winning bidder u l-contract number.

IS-SUR ANTHONY C. MIFSUD:  L-ikbar ammont ta’ kuntratti li ntrebħu minn kuntrattur wieħed kien fil-fatt sitta.

ONOR. CHARLES BUHAGIAR: Li tinkwetani f’din l-istorja kollha hija li meta għandek sitwazzjoni fejn – u donnu hekk hu – l-RID ma joħroġx tenders b’mod regolari imma joħroġhom blitz, ikun hemm perjodu fejn il-kuntratturi ma jkollhomx xogħol u f’daqqa waħda jkunu jridu jagħmlu dan ix-xogħol kollu.  Ma’ dan naturalment trid iżżid ix-xogħol fuq toroq arterjali li jkun għaddej u x-xogħol tal-kunsill lokali u ħafna affarijiet oħrajn.  Jien naħseb li l-kuntratturi jrid ikollhom xogħol kontinwu għax kuntrattur serju mhux se jarma għal dan ix-xogħol biex xi kultant jirbaħ tender jew biex kull sena jew kull sentejn noħorġu tender waħda mbagħad tieqaf.  Id-diffikultà li nara fis-sistema li jinħarġu 37 tender f’daqqa hija li mhux qed ikun hemm  kontinwità ta’ xogħol matul is-sena kollha b’mod regolari.  Jista’ ikun li dik kienet eċċezzjoni f’dan il-każ partikolari.

IS-SUR MARK PORTELLI:  Irridu ngħidu li dan huwa ritratt ta’ xi ħaġa fil-passat.  Fil-fatt aħna nifhmu li hemm problema u biex nindirizzawha, fl-ewwel kwart ta’ din is-sena  bdejna s-sistema tal-Framework Agreement.   Permezz ta’ din is-sistema aħna noħorġu kuntratt, ikun hemm il-maximum rates, u kull darba li rridu nagħmlu call off il-kuntratturi kollha jistgħu jidħlu fiha u fi żmien ġimgħatejn tista’ toħroġ call u tiġi awarded.  Jiġifieri permezz ta’ dan il-Framework Agreement qegħdin f’pożizzjoni fejn nistgħu nippjanaw ix-xogħol.   

ONOR. CHARLES BUHAGIAR:  Sur Portelli, intom qed tippjanaw ix-xogħol perfettament għal daqshekk, imma l-kuntrattur ukoll irid jippjana x-xogħol tiegħu.  Jekk aħna rridu li f’pajjiżna jkollna kuntratturi serji li jarmaw bis-serjetà, irridu naraw li dawn  ikollhom xogħol kontinwu u regolari għax inkella mhux se jkollna kuntratturi tajbin.

IS-SUR MARK PORTELLI:  Meta qed ngħid li aħna nippjanaw ix-xogħol ovvjament nagħmlu dan biex il-kuntratturi jkollhom il-visibility u jkunu jafu tlieta, erba’, sitt xhur minn qabel kif se jaħdmu ħalli b’hekk ikunu jistgħu jippjanaw ix-xogħol, jagħmlu l-investiment, jixtru l-materjal, eċċ.  

ONOR. CHARLES BUHAGIAR:  Jiġifieri qed nifhem tajjeb li bis-sistema l-ġdida li qed tużaw – għax qed tgħid li dan ir-rapport jitkellem fuq affarijiet passati – tavvżaw il-programm ta’ xogħol b’sitt xhur minn qabel?  

IS-SUR MARK PORTELLI:  Aħna bdejna bis-sistema tal-major patching, li hija daqsxejn differenti għax jista’ jkun jinqala’ xogħol li ma jkunx ippjanat.  Rigward residential roads hemm lista sħiħa ta’ dawk it-toroq – naħseb li ġiet anke mqiegħda fuq il-Mejda tal-Kamra – li rridu nagħmlu minn issa sal-aħħar tas-sena 2012.  Jiġifieri dwar dak hemm pjan - naturalment mhux kull kuntrattur jaf x’se jieħu hu għax imbagħad irid ikun hemm il-competitive process bejniethom – u l-kuntratturi jafu li d-dipartiment għandu xogħol ta’ local roads ta’ madwar €6 miljun, xogħol fuq ċerti major projects viċin “€X miljun”, xogħol tal-European Regional Development Fund (ERDF) jew cohesion funded projects ta’ “€Y miljun” u jafu wkoll li jekk jikkompetu bi prezzijiet tajbin se jkollhom ċans jidħlu għal dak ix-xogħol.

ONOR. CHARLES BUHAGIAR:  Imma għaliex qed tgħid “jikkompetu”?  Inti m’għedtx li għandkom framework agreement u allura issa jaħdmu b’dawk ir-rati?

IS-SUR MARK PORTELLI:  Le, ir-rati fil-framework agreement huma l-maximum.  They need to compete anyway.

ONOR. CHARLES BUHAGIAR:  They can’t be more expensive.  

IS-SUR MARK PORTELLI:  Hekk hu.

THE CHAIRMAN:  L-Onor. Mifsud.

ONOR. PHILIP MIFSUD:  Jekk qed nifhem tajjeb, dan ir-rapport sar fuq numru ta’ tenders li ħarġu f’ċirkostanzi partikolari għaliex qed jingħad li ħarġu kollha f’Settembru, 2009, allura kienu reazzjoni għal xi ħaġa li ġrat, per eżempju, maltempata  kif kien qed jgħid l-Onor.  Buhagiar.  Però jien nixtieq nitkellem ftit dwar il-major patching tal-arterial roads b’mod ftit aktar wiesa’.  

Meta wieħed ikollu l-budget għall-major patching ta’ arterial roads isir studju dwar jekk dak l-ammont li qed jiġi budgeted huwiex ġustifikat, fis-sens li meta wieħed jikkonsidra l-bżonn ta’ xogħlijiet ta’ toroq fil-pajjiż b’mod ġenerali jara li l-ammont huwiex biżżejjed bħala major patching jew inkella jekk parti minnu tistax tintuża biex, per eżempju, issir triq ġdida?  

It-tieni parti tad-domanda hija:  Id-deċiżjoni biex issir parti “A” u mhux parti “B” ta’ triq tittieħed fuq visual inspections jew tittieħed fuq inspections ibbażati fuq testing?  Qed nistaqsi dan għax xi kultant ikun hemm min jistaqsi għaliex “din” il-parti ta’ triq partikolari qed tinqala’ u mhux “l-oħra”.  Jista’ jkun li b’mod tekniku xi ħadd jgħid li l-iskid restistance ta’ “din” it-triq spiċċat, xi ħaġa li min ma jkunx qed jaraha b’għajnejn tekniċi ma jagħrafx.  Għalhekk jien nixtieq li wieħed jispjega jekk id-deċiżjonijiet jitteħdux wara sempliċement visual inspection jew inkella wara inspection li tkun aktar teknika anke wara li jsiru xi testijiet ta’ partijiet partikolari mill-arterial roads.  

IS-SUR SIMON GRIMA:  Id-deċiżjoni tittieħed fuq visual inspection imma mhux one dimensional.  Il-perit dejjem ikun qed jirċievi l-informazzjoni mingħand il-field officers dwar xi jkunu qed jaraw fit-triq u jirċievi wkoll rapporti tal-accidents li jkunu qed iseħħu fit-toroq.  Primarjament bħalissa qegħdin nimxu fuq il-viżwali, imma viżwali two and three dimentional;  l-informazzjoni tasal għand il-perit u hu jagħmel il-judgement u jgħid liema biċċa tat-triq ikun hemm bżonn li l-aktar isir xogħol fuqha.  Jiġifieri għalkemm ma neħdux measurements ta’ temperaturi u affarijiet simili, id-de
ċiżjoni ta’ fejn isir ix-xogħol ma titteħidx sempliċement fuq il-viżwal; hemm livell għoli ta’ professional judgement ikkombinat mal-informazzjoni li qed tasal lill-perit mill-field officers dwar dak li qed jiġri madwar dik it-triq.  

ONOR. PHILIP MIFSUD:  U rigward l-ewwel parti tad-domanda dwar il-budgeting li qed jintuża għall-major patching bħala porzjon tal-budgeting kollu li jintuża għal xogħol fit-toroq?

IS-SUR MARK PORTELLI:  Bejn wieħed u ieħor, jekk nieħdu l-2011 bħala eżempju fejn għandna budget ta’ viċin €14 miljun u  minn dik il-budget, naraw li  għandna madwar €1 miljun allokat għall-major patching, u allura dak jagħtik proporzjon tax-xogħol li għandna allokat għall-major patching.  Ma rridux ninsew ukoll li hemm rebuilding of roads.   L-analysis li semma Simon huwa relatat għall-major patching biss.  Meta jsir rebuilding of a new road imbagħad isir a far more in-depth analysis biex naraw is-servizzi li hemm ħalli jkollna a coordinated approach.  Ovvjament meta tibni triq mill-ġdid trid tidħol f’ħafna iżjed dettall milli a visual inspection.  Imma bħala budget allocation, fl-2011 minn madwar €15 miljun capital vote allokajna madwar €1 miljun għall-major patching.  

THE CHAIRMAN:  L-Onor. Helena Dalli.

ONOR. HELENA DALLI:  Xtaqt nistaqsi dwar ir-records li żżommu tax-xogħlijiet mill-field officers li kien hemm xi kritika dwarhom fir-rapport.  Kien hemm xi improvement mindu sar ir-rapport fuq is-sistema li tużaw?  

IS-SUR STANLEY PORTELLI:  Fir-rigward tal-field officers issemma primarjament il-punt tal-preparazzjoni tagħhom.

ONOR. HELENA DALLI:  Dik kont se nistaqsik dwarha wkoll.

IS-SUR STANLEY PORTELLI:  Fil-fatt diġà  sar xi taħriġ għal dawn l-uffiċjali.  Naturalment it-taħriġ irid jiġi adattat għal-livell akkademiku li jkollhom u dak huwa programm li qed naħdmu fuqu wkoll.  Qed naħdmu wkoll fuq sistema li qed tiġi ntrodotta bħalissa, il-Geographic Information System (GIS), fejn id-data li tinġabar mill-field officers tiġi eventwalment inputted fis-sistema.  Għandna platform imbagħad komuni li tintuża across Transport Malta li jkollna d-data relatata mat-toroq tagħna available għal dawk id-direttorati li jkollhom bżonnha u once li din id-data tkun inputted  u s-sistema tkun up and running, it prompts the interventions required skont sistema ta’ prijorità li tingħata mill-inġiniera tagħna.  Jiġifieri bħala sistema there are improvements in place  u qed naħdmu sabiex insaħħuha.

ONOR. HELENA DALLI:  Imma x’inhu t-training li qed tagħtu biex ikunu jistgħu jużaw din is-sistema?

IS-SUR STANLEY PORTELLI:  Is-sistema fiha nnifisha hija back office, jiġifieri hemm nies tekniċi internal li jużawha mentri dawn il-field officers huma nies on the ground.  Din is-sena we started to deploy them anke f’ċerti ħinijiet bil-lejl għax hemm ċerti nuqqasijiet li jidhru biss bil-lejl bħal, per eżempju, sinjaletika li ma tidhirx tajjeb bil-lejl, u dwal li għalihom responsabbli aħna li ma jixgħelux bil-lejl.  Qabel ma kenux isiru spezzjonijiet bil-lejl imma minn din is-sena bdejna nagħmluhom ukoll. Il-preparazzjoni tagħhom hija li jkunu alert għall-bżonnijiet fit-toroq mingħajr ma jieħdu affarijiet for granted.  Per eżempju, qed jaraw ukoll jekk is-sinjaletika hijiex effettiva biżżejjed, fis-sens li qed inħarrġuhom b’mod li jkunu sensittivi b’mod oġġettiv, jiġifieri mhux jeħduha for granted li għax huma utenti regolari u allura jafu fejn iwasslu t-toroq, neċessarjament ikun jaf ħaddieħor.  

ONOR. HELENA DALLI:  Jista’ ikun li l-missing link qiegħda bejn ir-rapporti u kif dawn jiġu evalwati?

IS-SUR STANLEY PORTELLI:  Le,  mhux missing link.  Naturalment l-informazzjoni li jiġbru hija sinifikattiva u voluminuża.  L-ikbar challenge hu li tagħmel prijorità tax-xogħlijiet li jkun hemm bżonn isiru bħala riżultat tar-rapport tagħhom u hemmhekk imbagħad jidħlu nies iżjed tekniċi li jiddeterminaw dik il-prijorità.  

THE CHAIRMAN:  Xtaqt nagħmel follow-up fuq rimarka li għamel is-Sur Grima fejn qal li qabel ma jkun hemm intervent ikun hemm xi proċess ta’ konsulenza jew xi ħadd jagħmel inspection u hemm element professjonali fiha.  Waħda mir-rimarki li għandna f’dan ir-rapport hija appuntu li  “no particular scientific methods  or technical apparatus is used and the A&CEs form their opinion on what can be seen by the naked eye”.  Jiġifieri dan il-perit imur jagħmel assessment biss mingħajr ebda kriterji tekniċi u donnu li hawnhekk qiegħda l-weakness li ġiet sollevata mill-awditur.  Din il-problema issa ġiet indirizzata?  

IS-SUR MARK PORTELLI:  Naħseb li l-ewwelnett we need to put things into perspective.  Hawnhekk qegħdin nitkellmu fuq il-major patching u meta nitkellmu dwar visual inspection, this relates solely to major patching. Imma  mbagħad, kif qal Simon,  hemm more than one dimention to the inspection and one of them is road safety.  Jekk nieħdu l-eżempju, bħala major patching, tat-triq li minn Sir Temi Zammit f’Regional Road twssal sar-roundabout tal-Kappara li saret fl-2010 naraw  li hemmhekk visually it-triq dehret tajba imma kien ikun hemm regular accidents minħabba skid resistance.    Għalhekk naħseb li mhux ġust li ngħidu li ssir purely a visual inspection; hemm other data which is taken into account meta niddeċiedu x’tip ta’ intervent nagħmlu.

THE CHAIRMAN:  Imma hawnhekk hawn ukoll, forsi mhux f’dawk it-tip ta’ proġetti, li fil-“hot asphalting projects under review,  NAO observed that RID commissioned these works whilst specifically stating that the provisions for skid resistance as per Legal Notice 364 of 2003 were not applicable.”  Ma nafx jekk din teffettwax xi ħaġa oħra, jew inkella aħniex qegħdin nitkellmu fuq proġetti differenti, jew inkella li l-istess kriterji ma japplikawx f’kull każ.  L-aspett tekniku m’iniex nifhmu imma sempliċement qed nipprova npoġġi fil-perspettiva l-kummenti li hawn hawnhekk u dak li qed jingħad.

IS-SUR SIMON GRIMA:  Dik kienet deċiżjoni konxja ħafna mit-tekniċi tagħna fejn ridna nippruvaw nilħqu kemm jista’ ikun major patching within this window li ħassejna li rridu naġixxu fiha.  Veru li l-legal notice tagħmel ċerti provisions, imma aħna għedna li se nagħmlu exception, jiġifieri kienet  a thought out decision to get more u ma kienx għaliex aħna ma rrealizzajniex x’tgħid il-legal notice.  Ittieħdet deċiżjoni konxja mill-professjonisti tagħna li at that point in time nagħmluha, iddiskutejniha mal-awdituri, iddiskutejniha internament, u mil-lum ‘il quddiem se mmorru għal-legal notice għax għandna ħafna mit-toroq tagħna bil-foreign aggregate u  jagħmel sens li fejn tagħmel patching, tagħmlu bil-foreign aggregate.  Però dak iż-żmien it-target kien li nlaħħqu mal-backlog ta’ repairs li  kellna u ħafna mit-toroq li konna qed insewwu kienu local aggregate u allura għedna that we should stick to the local to get the value for money.

THE CHAIRMAN:  L-Onor. Charles Buhagiar.

ONOR. CHARLES BUHAGIAR:  Xtaqt inkun naf jekk bħala Transport Malta qattx għamiltu eżerċizzju dwar l-istat tat-toroq kollha ta’ Malta għax meta tibda tagħżel fejn se tagħmel patching trid tkun taf x’inhi s-sitwazzjoni kullimkien biex tipprioritizza.  Għandkom xi tip ta’ studju li  jindikalkom fejn hemm l-aktar ħsarat?  Jekk jeżisti dan it-tip ta’ studju, jiġi updated regularly?

IS-SUR STANLEY PORTELLI:  Id-data li tidħol mill-field officers hija wiesgħa u kumplessa u wieħed irid japprezza l-volum tagħha.  As we speak, din id-data qiegħda tiġi mibnija biex ikollna kemm jista’ ikun stampa ċara ta’ dawk it-toroq li jaqgħu taħt ir-responsabbiltà tagħna as far as major patching is concerned.  

ONOR. CHARLES BUHAGIAR:  Intom għandkom taħt idejkom l-arterial u d-distributor roads.  Allura nifhem li llum għandkom condition report ta’ dawn it-toroq kollha?

IS-SUR STANLEY PORTELLI:  Ma jidhirlix, imma aħjar jirrispondik Simon.

IS-SUR SIMON GRIMA:  Jien naħseb li jekk tistaqsi l-periti, dawn kapaċi jgħidulek kull pot hole fejn qiegħda. L-informazzjoni li jiġbru l-field officers dieħla l-ħin kollu u l-periti qegħdin on site regularly jaraw, però imbagħad jgħidu “hawnhekk” għandi l-urġenza minħabba li d-deterioration qed taggrava u għax hemm accident issues.  So it’s purely a professional decision mill-periti taken on a holistic approach.  

ONOR. CHARLES BUHAGIAR:  Mela sewwa qed ngħid.  Jiġifieri intom għandkom speċi ta’ condition report li jiġi updated regularly dwar l-istat tat-toroq kollha ta’ Malta, imbagħad li naħseb jiġri hu li hemm budget għall-maintenance u taraw kif se tonfquh b’mod l-aktar effettiv.  Qed nifhem tajjeb jien li hekk tagħmlu intom?  

IS-SUR SIMON GRIMA:  Aħna għandna rapporti deħlin il-ħin kollu dwar fejn hemm problemi, imbagħad nipprioritizzaw u naraw liema huwa l-iżjed importanti, imma ovvjament ma tmurx tagħmel pot hole waħda imma tipprova tagħmel excercise qabel biex b’hekk tkun tista’ tintervjeni b’mod aktar ħolistiku.

ONOR. CHARLES BUHAGIAR:  Imma ma jfissirx li trid tħalli l-pot holes dejjem jikbru biex imbagħad tagħmel area kbira!

IS-SUR SIMON GRIMA:  Ovvjament li le. 

ONOR. CHARLES BUHAGIAR:   Il-budget li għandha Transport Malta huwa suffiċjenti biex it-toroq ta’ Malta inżommuhom fi stat bejn wieħed u ieħor tajjeb għal dak li hu maintenance?  

IS-SUR MARK PORTELLI:  Jien naħseb li jkollok kemm ikollok, bħala budget, qatt ma jkollok biżżejjed biex tagħmel dak kollu li tixtieq tagħmel f’daqqa, imma ovvjament wieħed irid jagħmel priorities.  Aħna naqsmu d-data li għandna f’kategoriji differenti, u waħda minn dawn il-kategoriji hija dik tat-toroq residenzjali li aħna, bħala awtorità, għandna obbligu biex nagħmlu intervent fuqhom.  Aħna nafu liema huma dawn it-toroq, fejn qegħdin, it-tul u l-wisa’ ta’ kull waħda minnhom u anke għandna ritratt tagħhom.  Jiġifieri hemmhekk nafu fejn qegħdin u nieħdu a conscious  decision as we approach it.  Basically l-ewwel ma naraw huwa x’persentaġġ mit-triq hemm mibni għax jekk triq ikun fiha biss żewġt idjar mibnija u jkunu jridu jinbnew xi 20 dar oħra, it-triq tkun trid terġa’ tinqala’ għax ikunu jridu jqabbdu mas-servizzi.  Allura f’każijiet bħal dawn aħna nistennew sakemm ikun hemm 70% tat-triq li tkun mibnija imbagħad indaħħluha fil-lista tat-toroq li nkunu se nagħmlu l-intervent fihom.  

Din il-lista hija sħiħa u għandna pjan sħiħ ta’ kif se jsir ix-xogħol minn issa sal-aħħar jew nofs l-2012.  Għandna t-TEN-T network li dwaru kien sar rapport sħiħ, kemm in terms of capacity kif ukoll in terms of quality.  Dik kienet saret pre-accession, jiġifieri qabel l-2004, u r-rapport tiegħu huwa l-benchmark tagħna meta nkunu qed naraw x’tip ta’ interventi se nagħmlu fuq it-TEN-T network.  Fuq it-TEN-T network basically hemm it-triq li tgħaqqad Marsaxlokk mal-Marfa u ċ-Ċirkewwa, imbagħad mill-Imġarr Għawdex sa San Lawrenz u allura hemmhekk għandna extensive data.  Fuq l-arterial and distributor roads id-data forsi mhijiex daqshekk sofistikata kif għandna għat-TEN-T, imma għandna  a good snapshot tal-istat tagħhom u tal-interventi li jridu jsiru.  Meta niġu allokati l-budget fil-bidu tas-sena, dawn kollha jidħlu fil-priorities imma ma nistgħux ngħidu li m’aħniex se nagħmlu interventi fuq ir-residential roads biex nagħmlu interventi biss fuq l-arterial and distributor roads.

ONOR. CHARLES BUHAGIAR:  Kien hemm żmien meta r-residential roads li jkunu fir-responsabbiltà ta’ kunsill lokali jkollhom ammont ta’ ħsarat li jammonta għal 60% overall, Transport Malta terġa’ teħodhom over u tirranġahom hi għax il-kunsilli lokali m’għandhomx il-faċilità la finanzjarja u lanqas ir-riżorsi biex jagħmluha.  Ma nafx għadkomx tagħmlu hekk.

IS-SUR MARK PORTELLI:  Le.

ONOR. CHARLES BUHAGIAR:  Jiġifieri jekk ikun hemm toroq bi ħsarat kbar li jaqgħu taħt il-kunsilli lokali .....

IS-SUR MARK PORTELLI:  Mhux l-ewwel darba li għamilna intervent, imma bħala policy ma nagħmlux hekk.

ONOR. CHARLES BUHAGIAR:  Bħala policy qed ngħid jien.

IS-SUR MARK PORTELLI:  Bħala policy, le imma hemm ħafna toroq li ngħidulhom linking roads li jaqgħu taħt ir-responsabbiltà tal-kunsilli lokali imma nifhmu li m’għandhomx il-budget biex jagħmlu l-interventi neċessarji u nidħlu aħna biex nagħmlu dan ix-xogħol.  Eżempju wieħed ta’ din is-sena hija t-triq li tgħaqqad l-Imsida u l-Gżira fi Princess Margaret Street li biex issir kien hemm bżonn ta’ madwar €120,000 u l-Kunsilli Lokali tal-Imsida u l-Gżira bejniethom ma kellhomx dawn it-tip ta’ flus.  

ONOR. CHARLES BUHAGIAR:  Il-proċess ta’ classification tar-road contractors li kellu jsir, qiegħed fil-fatt isir?

IS-SUR MARK PORTELLI:  Sar automatically mill-framework agreement għax il-framework agreement fih tliet kategoriji ta’ kuntratturi A, B u C, u huwa bbażat fuq il-plant tagħhom, it-track record tagħhom u x’tip ta’ xogħol jistgħu jagħmlu; per eżempju, hemm kuntratturi li jistgħu jagħmlu trinek biss, u hemm kuntratturi li jistgħu  jagħmlu kollox.

ONOR. CHARLES BUHAGIAR:   Il-framework agreement jagħti kas tal-kapaċitajiet tal-kuntratturi, l-expertise li għandhom u dan kollu?

IS-SUR MARK PORTELLI:  Iva, fil-fatt meta nagħmlu call off immorru biss skont it-tip ta’ xogħol li hemm għal dawk il-kuntratturi li jaqgħu fil-kategorija fejn hemm ix-xogħol.  

THE CHAIRMAN:  L-Onor. Azzopardi.

ONOR. FREDERICK AZZOPARDI:  Fir-rapport tal-NAO kien hemm riferenza għall-performance bonus u l-insurance policies.  X’inhuma l-kummenti tal-RID rigward in-nuqqas ta’ dokumentazzjoni dwar performance bond u insurance li l-NAO qed jgħid li mhux dejjem irnexxielu jsib fl-eżamijiet li jagħmel?

IS-SUR SIMON GRIMA:  Nuqqasijiet kien hemm għalkemm forsi mhux daqskemm aċċenna għalihom l-NAO u kien hemm każi fejn ma kienx hemm dokumenti.  Nista’ ngħid li minn dakinhar ‘il hawn eżaminajna s-sitwazzjoni u tejjibniha b’tali mod li issa r-record keeping għamilnih parti mill-proċess, jiġifieri jekk ma jidħlux id-dokumenti, inkluż il-perfomance bond, ix-xogħol ma jingħatax.  

THE CHAIRMAN:  L-Onor. Mifsud.

ONOR. PHILIP MIFSUD:  Fit-tabella li hemm f’paġna 27 tar-rapport prattikament qed jingħad li 33 minn 35 tender kellhom bidder wieħed biss.  Jiena ma nafx jekk kienx hemm tenders oħra li forsi ma kellhom l-ebda bid, imma minn din it-tabella ma jirriżultax.  Din ovvjament hija xi ħaġa li  li m’għandhiex kontroll fuqha l-entità li qed toħroġ it-tender, irrispettivament minn jekk hix Transport Malta jew le, imma meta wieħed jara li kien hemm bidder wieħed biss, forsi jagħti lok għal numru ta’ mistoqsijiet.  Naf li ssemma l-framework agreement li permezz tiegħu jista’ jagħti l-kas li sitwazzjoni bħal din ma tibqax tipprevali, imma minn mindu ħarġu dawn it-tenders minn Settembru, 2009 sal-lum, anke bl-introduzzjoni tal-framework agreement, reġa’ kien hemm sitwazzjoni bħal din?  Irriżultaw sitwazzjonijiet tali fejn ikollok numru ta’ tenders sostanzjali li jkollhom bidder wieħed biss?

IS-SUR MARK PORTELLI:  Taħt il-framework agreement irriżultaw sitwazzjonijiet fejn ma kien hemm l-ebda bidders għax il-kuntratturi kienu kollha okkupati, imbagħad nistennew ftit u  nerġgħu noħorġuha.  Ma jidhirlix li kellna sitwazzjoni fejn kien hemm bidder wieħed, imma jista’ ikun li kien hemm, I’m not excluding it.  

ONOR. PHILIP MIFSUD:  Jiena naħseb li hija possibbiltà li tista’ tiġri għax kif għedt, dan mhuwiex fil-kontroll ta’ min ikun qed joħroġ it-tender, imma naħseb li jekk wieħed jinduna li din qed issir pattern iktar milli eċċessjoni, jara x’jagħmel biex ma jħallix li din is-sitwazzjoni tipprevali.

IS-SUR STANLEY PORTELLI:  Ikun hemm ċirkostanzi li jkunu tipiċi at that point in time u allura kważi kważi meta tħares lura ma tistax tgħid li hemm pattern.  Per eżempju, is-sitwazzjoni bħalissa hija tali li hemm il-proġetti tat-TEN-T fejn hemm kuntratturi kbar u konsorzji ta’ kuntratturi okkupati sal-ponta ta’ imneħirhom b’diversi proġetti, għandna l-proġetti tal-infrastruttura tat-trasport pubbliku u għandna r-residential roads.  Jiġifieri bħalissa – u din diġà ntqalet – hemm problema li l-kuntratturi ma jistgħux ilaħħqu u għal ċertu xogħol m’aħniex insibu kuntratturi.  Però din hija ċirkostanza speċifika f’dan il-perjodu bħalissa, jiġifieri ma nistgħux inħarsu lura u ngħidu li hemm pattern; ikun hemm pattern speċifiku għal ċirkostanzi sepeċifiċi.

ONOR. PHILIP MIFSUD:  Jista’ jkun li ċerti kondizzjonijiet fit-tender, minnhom infushom ikunu qed jillimitaw l-options li wieħed ikun jista’ jitfa’ jew jissottometti tender?  Ħalli nispjega ruħi ftit aktar.  Filwaqt li nifhem u naħseb li huwa ġustifikat li ċerti tenders ikollhom kriterji fejn bidder irid ikollu history ta’ ammont ta’ xogħol simili, fl-istess ħin nibża’ li dawn it-tip ta’ kundizzjonijiet ikunu dejjem qed joħolqu sitwazzjoni fejn bidder li għandu l-history ikun jista’ jibqa’ jibbidja u allura jibqa’ jieħu kuntratti u bidder li m’għandux daqstant history qatt ma jista’ jkun eliġibbli li jibbidja għal ċerti tipi ta’ tenders.  Tikkonsidrawha din is-sitwazzjoni?

IS-SUR STANLEY PORTELLI:  Kif qal iċ-chairman qabli, fil-każ tal-framework agreement hemm klassifikazzjoni ta’ kuntratturi, jiġifieri by default jekk se joħorġu xogħlijiet li għan-natura tagħhom huma eliġibbli biss il-kuntratturi li jaqgħu, per eżempju,  taħt il-klassifikazzjoni “A”, liema klassifikazzjoni saret bi qbil mal-partijiet kollha, naturalment qed teskludi l-oħrajn li jaqgħu taħt il-“B” u ċ-“Ċ”.  Peress li anke l-major patching works issa qed nagħmluhom bil-framework agreement, l-istess ħaġa tapplika għalihom.  Jiġifieri l-kriterji stabbiliti u maqbulin mal-istakeholders kollha qegħdin hemmhekk; hemm klassifikazzjoni ta’ kuntratturi fi tliet kategoriji li minnha nnifisha f’ċerti tenders teskludi oħrajn però għax ma jilħqux dawk il-kriterji stabbiliti.

ONOR. PHILIP MIFSUD:  Hija l-klassifikazzjoni l-uniku kriterju jew minbarra l-klassifikazzjoni wieħed irid ikollu history li jagħmel ammont ta’ xogħol f’dawn l-aħħar tliet snin li jlaħħaq ċertu ammonti ta’ flus?

IS-SUR JONATHAN VELLA (Deputy Chairman, Transport Malta, u Chairman, Roads Supervisory Committee):   Kif anke qal ic-CEO, illum hemm il-kriterju tal-framework agreement, imma oltre minn hekk hemm ukoll il-performance register li qed nibnu wara li ħloqna l-framework agreement.  Jiġifieri kull kuntrattur qed jiġi assessed fil-peformance tiegħu kemm fid-deliverable, jiġifieri fit-time window li nagħtuh, u anke fil-kwalità.  Once li jilħaq dan il-performance register wieħed ikun jista’ imbagħad jibda jeskludi wkoll dawk il-kuntratturi who don’t perform skont il-framework agreement.  Dak ukoll huwa streaming li qed nagħmlu għal-livell tal-kuntratturi li jaqgħu skont il-livelli li hemm fil-framework agreement.  

ONOR. CHARLES BUHAGIAR:  Ħalli nżid xi domandi ma’ dik li kien qed jgħid l-Onor. Mifsud.  Allura din il-klassifikazzjoni li saret b’liema mod tikklassifikahom il-kuntratturi?

IS-SUR JONATHAN VELLA:  By capacity, jiġifieri l-kapaċità li għandu ta’ equipment u ta’ labour force.  Ovvjament meta ħriġna l-bid, jiġifieri meta ħriġna l-framework agreement tajnihom iċ-ċans li jagħżlu huma f’liema livell jixtiequ jidħlu.  Kien hemm kriterji stabbiliti, kemm fuq livell ta’ kapaċità, jiġifieri stabbilixxejna x’tip ta’ equipment irid ikollhom, x’performance kellhom qabel, jiġifieri x’kienu jħaddmu fil-passat, kif ukoll il-labour force li għandhom u l-kapaċità li wieħed jista’ jagħmel minn triq sa trench.

ONOR. CHARLES BUHAGIAR:  Jiġifieri għandkom ċerti kuntratturi li jistgħu jagħmlu ċerti xogħlijiet u kuntratturi oħrajn ma jistgħux.

IS-SUR JONATHAN VELLA:  Kif qal iċ-chairman, hemm level 1, level 2 u level 3.  Level 3 huwa the highest participation tal-kuntrattur and  level 1 is the least a contractor can participate in, imma dawn huma kollha streamed.

ONOR. CHARLES BUHAGIAR:  Kif jista’ wieħed jitla’ minn level 1 għal level 2?

IS-SUR JONATHAN VELLA:  L-ewwelnett il-framework agreement għandu validità ta’ sentejn, u kuntrattur ma jistax jitla’ minn livell għal ieħor at this stage, jiġifieri tkun trid terġa’ tinfetaħ  a competitive bid meta jgħaddu dawk is-sentejn.

ONOR. CHARLES BUHAGIAR:  Imma naħseb irid ikun hemm sistema għax ultimately trid tagħti ċans lil kulħadd. 

IS-SUR JONATHAN VELLA:  Iċ-ċans diġà tajnih.

ONOR. CHARLES BUHAGIAR:  Imma trid tagħtih continually mhux darba biss.  Jekk wieħed irid jinvesti u jkabbar l-esperjenza u jġib equipment ġdid u jkun jista’ jikkompeti aktar, ma tistax ma tħallihx jagħmel hekk.

IS-SUR JONATHAN VELLA:  Aħna mhux qed ngħidu li ma jistax.  Illum kif qiegħed miktub fil-framework agreement ma jistax, imma wieħed ikun jista’ jieħu l-parir tad-Dipartiment tal-Kuntratti – fl-aħħar mill-aħħar dan kien kuntratt tad-Dipartiment tal-Kuntratti – ....

IS-SUR MARK PORTELLI:  Naħseb li in reality  tista’ tagħmel  a move from one level to another meta jagħlaq il-kuntratt u terġa’ tibbidja għal kuntratt ieħor.  Veru li hemm sentejn u forsi wieħed jista’ jara sentejn as a long time, imma hemm żmien li jagħlaq.

ONOR. CHARLES BUHAGIAR:  Jiġifieri l-kuntratturi jiġu re-classified every two years.

IS-SUR MARK PORTELLI:  L-ewwel framework agreement sar għal sentejn imma dan ma jfissirx li t-tieni wieħed ikun għall-istess perjodu.  

ONOR. CHARLES BUHAGIAR:  Mela ejjew ngħidu li these are re-classified regularly  jew inkella l-proċess jerġa’ jinfetaħ biex jekk hemm oħrajn ġodda li jkunu jridu jidħlu jew ibiddlu l-livell tagħhom ikunu jistgħu jagħmlu dan.  Intom għedtu li waħda mill-kriterji kienet il-human resources li għandu l-kuntrattur.  Kif qed taraw li r-riżorsi li jiddikjaraw li għandhom, ikunu effettivament tagħhom?  Għax jien nista’ niddikjara li għandi 20 ruħ u l-għada nkeċċi nofshom.  

IS-SUR JONATHAN VELLA:  Kif diġà spjegajt, aħna nagħmlu monitoring tal-performance, jiġifieri jekk kuntrattur daħal għal triq partikolari mbagħad reġa’ daħal għal triq oħra u ma kienx kapaċi jilħaq il-livelli li aħna nkunu stabilixxejna, kemm fit-time window li aħna napplikaw għal dak il-call off, kif ukoll fil-kwalità, awtomatikament se jiġi qisu blacklisted u ma jkunx jista’ jipparteċipa fil-call offs li aħna noħorġu.   Imma aħna ma jkollniex kontroll dirett, jiġifieri ma noqogħdux ngħoddu eżatt kemm għandu.

ONOR. CHARLES BUHAGIAR:  Kulma trid tagħmel huwa li titlob lill-ETC jagħtuk il-lista tal-ħaddiema tiegħu.

IS-SUR MARK PORTELLI:  Imma dak tista’ tagħmlu fil-ġurnata li tagħlaq it-tender.  Inti qed titkellem fuq xahrejn wara fejn jista’ jkun li jkun keċċa nofshom.

ONOR. CHARLES BUHAGIAR:  Jien qed nistaqsi jekk isirx monitoring.
IS-SUR MARK PORTELLI:  Il-monitoring isir fuq il-post tax-xogħol għax jekk kuntrattur ma jkunx qed jilħaq mat-targets li nagħtuh fuq il-post tax-xogħol jidħol fil-performance register u b’dik is-sistema jista’ jagħti l-każ li jiġi blacklisted.

ONOR. CHARLES BUHAGIAR:  Imma xorta m’iniex sodisfatt bir-risposta, fis-sens li jien inħoss li l-aktar ħaġa importanti fit-toroq hija l-kwalità tan-nies li jkollok.  Jiena ma nafx kif tikkwalifikaw il-ħaddiema tal-kuntratturi, imma jien naf li jekk il-ħaddiema tal-kuntratturi ma jkollhomx ċertu expertise fix-xogħol li qegħdin jagħmlu, jistgħu jkunu  100 ruħ għax mhux se jagħmlu xogħol tajjeb.  Jien ma nafx x’jiġri meta lilkom xi ħadd jgħidilkom, per eżempju, li għandu erba’ xufiera tar-romblu, tlieta biex jagħmlu l-asphalt, eċċ.

IS-SUR JONATHAN VELLA:   Jekk se nitkellmu mhux fuq il-framework agreement  biss imma fuq bids u tenders oħrajn li toħroġ l-awtorità u nieħdu l-eżempju li ġab iċ-chairman tat-TEN-T, nista’ ngħid li tintalab lista ta’ key personnel u anke s-CVs tagħhom u aħna nkunu qed nagħmlu vetting skont il-kriterji li nkunu stabilixxejna f’dak it-tender u nkunu qed nimmoniterjaw li kien hemm dawk il-key personnel on site skont kif ovvjament ikun stabilixxa l-kuntratt.  Il-framework agreement huwa kompletament differenti; il-kuntrattur ikun għamel dikjarazzjoni fejn jgħid li għandu tant nies miegħu u qed iħaddem tant equipment,  u jekk waqt li nkunu qed nagħmlu l-audit insibu differenti minn dak iddikjarat,  ovvjament jiġi skwalifikat.  

ONOR. CHARLES BUHAGIAR:  Imma l-punt tiegħi huwa differenti minn dan.

IS-SUR JONATHAN VELLA:  Jiġifieri l-monitoraġġ mhux konstanti, fis-sens li aħna ma mmorrux u noqogħdu ngħoddu n-nies eżatt kemm għandu u m’għandux.  

ONOR. CHARLES BUHAGIAR:  Jien mhux hekk  qed ngħid.  It-TEN-T huwa funded mill-Unjoni Ewropea u ma tistax tqabbel magħhom il-kuntratti lokali għax hemm ħafna iktar serjetà fuq dawk it-tip ta’ kuntratti milli hemm fuq kuntratti lokali.  Mhux għax il-kuntratti lokali mhumiex serji, imma f’dawk li huma funded mill-Unjoni Ewropea hemmhekk noqogħdu ħafna iktar attenti.  Il-punt huwa meta l-kuntrattur iniżżel ir-riżorsi li qed jgħid li għandu biex iħaddmu l-makkinarju, tivverifikaw li dawk il-persuni jkollhom l-esperjenza li jistgħu jagħmlu dak li qed jgħid li se jagħmlu?  Għax mhux imbilli tgħid li, per eżempju, għandek xufier ta’ romblu, dan irid ikun jaf iħaddmu.  L-equipment tal-lum mhuwiex faċli tħaddmu u aħna nafu x’jiġri; il-kuntrattur jilħaqlu tifel u jgħidlu biex joqgħod fuq ir-romblu u jkun laħaq xufier tar-romblu.  Jiġifieri li qed ngħid huwa li għandu jkun hemm sistema fejn ċertu key personnel fil-construction tat-toroq li jħaddmu ċertu equipment ikollhom b’xi mod kwalifiċi.    

THE CHAIRMAN:  Hemm il-problema tal-lack of personnel.

ONOR. CHARLES BUHAGIAR:  U anke ta’ lack of training tal-personnel tal-kuntratturi.

IS-SUR MARK PORTELLI:  F’dak li jirrigwarda submission tan-numru ta’ human resources aħna noqogħdu fuq dak li jkun għamel il-kuntrattur fid-declaration fejn jgħid it-tip ta’ personnel  li għandu u l-esperjenza għax kwalifiċi ftit għandhom ħlief il-perit, il-quantity surveyors  u l-professional staff;  il-plant operators aktar għandhom esperjenza milli kwalifiċi.  Ovvjament huwa fl-interess tal-kuntrattur li jkollu experienced personnel biex iħaddem il-makkinarju għax minn hemmhekk toħroġ l-effiċjenza, imma naħseb li huwa punt validu li on an on-going basis nidħlu biex nagħmlu monitoring biex naraw li kuntratturi li jkunu klassifikati taħt livell partikolari jkunu għandhom eliġibbli biex jibqgħu f’dak il-livell.  

ONOR. CHARLES BUHAGIAR:  Jiena naħseb li matul is-snin konna kapaċi jkollna periti bravi fit-toroq imma issa ma nistgħux nieqfu hemmhekk u nibqgħu biss professjonali f’dak il-livell, irridu ninżlu aktar ‘l isfel għax il-kwalità tat-toroq ma tiddependix biss minn kemm hu tajjeb il-perit, imma tiddependi wkoll minn kemm huma tajbin in-nies li jkun hemm jaħdmu mal-kuntratturi.  Jien naħseb li we can get better results.   Hemm bżonn li jsir effort minn Trasport Malta flimkien mal-educational institutions li għandna f’pajjiżna biex jinħolqu xi tip ta’ korsijiet li jwasslu għal certification għal dawn in-nies, għallinqas il-key personnel li hemm bżonn fir-road construction.  Illum bennej għandu bżonn liċenzja biex jaħdem, imma minn isuq romblu kbir m’għandux bżonn liċenzja ta’ expertise fis-suġġett.  Huwa importanti ħafna li jkollok nies jafu x’qed jagħmlu fejn jidħol road construction u din mhijiex biss kwestjoni ta’ numri, imma x’kapaċitajiet għandhom.

IS-SUR MARK PORTELLI:  Point taken.  Naħseb li għandek raġun u hija xi ħaġa li rridu nidħlu fiha, però nixtieq ngħid li l-istandards li jeżistu llum huma implemented mill-Occupational Health and Safety Authority (OHSA).  Illum il-health and safety fuq is-site nagħtuha  a very high priority u kull proġett huwa suġġett għall-health and safety plan li jrid jiġi sottomess mill-kuntrattur u kull kuntrattur irid ikollu health and safety officer monitoring the site.  Imma irrispettivament minn safety, naħseb li rridu nidħlu fiha mil-lat ta’ kwalità.

ONOR. CHARLES BUHAGIAR:  Iva, naħseb li l-kwalità hija importanti għax wara kollox we’re paying good money.  

IS-SUR MARK PORTELLI:  Naħseb  li it’s also an educational process.  

IS-SUR STANLEY PORTELLI: Mr Chairman, jekk tippermettili nixtieq nagħmel kumment relatat ma’ dan il-punt.   Perjodikament aħna norganizzaw seminars għall-kuntratturi kollha – u l-attendenza tkun waħda tajba ħafna – u fil-fatt s’issa diġà għamilna tlieta.   F’dawn is-seminars we go through the quality manual tagħna, it-traffic management requirements li jkollna u l-quality procedures.  Per eżempju, organizzajna wieħed meta  varajna l-legal notice tan-new road works regulations sabiex nagħfsu lill-kuntratturi sabiex jilħqu l-livelli ta’ kwalità li n-nies li jużaw it-toroq llum jistennew.  Kif għedt inti we’re paying good money u għalhekk aħna nippretendu li l-valur tal-flus ikun jidher.  

THE CHAIRMAN:  Ir-Rapport tal-Awditur jagħmel diversi rakkmandazzjonijiet u anke waqt id-diskussjoni naħseb ħarġu ideat validissimi mill-Membri ta’ dan il-Kumitat.  Ir-rakkmandazzjonijiet li hemm f’paġni 7 u 8 fil-bidu tar-rapport, have they been taken on board jew inkella hemm xi wħud minnhom li forsi min-naħa tal-awtorità tgħidu mhumiex applikabbli?

IS-SUR MARK PORTELLI:  Nista’ nassigurak li hemm action plan fuq kull waħda minn dak ir-rakkmandazzjonijiet.  Ovvjament it-timing mhuwiex l-istess għal kull waħda, imma għandna an action plan to implement ir-rakkmandazzjonijiet li hemm imniżżla.  

ONOR. CHARLES BUHAGIAR:  Per eżempju, rigward dak li hemm fir-rakkmandazzjoni “E” li tirrigwarda l-employment conditions tal-ħaddiema x’qed isir min-naħa ta’ Transport Malta  biex naraw li dawn il-ħaddiema – ħafna drabi l-kuntratturi jimpjegaw barranin – qed jingħataw kundizzjonijiet ta’ xogħol diċenti?

IS-SUR STANLEY PORTELLI:  Primarjament norbtuhom kuntrattwalment li josservaw il-liġijiet tal-pajjiż fuq l-impjiegi.  Jekk imbagħad ikun hemm xi abbuż li jkun flagged  mill-awtorità kompetenti, li hija l-ETC, nintervjenu.

ONOR. CHARLES BUHAGIAR:  Jiġifieri intom mhux il-kompitu tagħkom li tagħmlu enforcement.

IS-SUR STANLEY PORTELLI:  Hemm obbligu kuntrattwali li jorbtu lill-kuntrattur josserva l-liġijiet tal-pajjiż għal dawk li huma kundizzjonijiet ta’ impjieg. Jekk ikun hemm nuqqas li jkun flagged li jiġi kkonfermat minna, nieħdu l-azzjoni skont il-kuntratt.

THE CHAIRMAN:  L-Onor. Helena Dalli.

ONOR. HELENA DALLI:  F’dan il-kuntest, jekk, per eżempju, tender tkun below dak li taħsbu li tista’ tkun biex tinħadem, tiċċekkjaw jekk hijiex ġejja mill-kundizzjonijiet tax-xogħol li qed jiġu offruti lill-ħaddiema and thus il-kuntrattur jaffordja li jżomm it-tender baxxa?  Bħalissa għandna ħafna każijiet għaddejjin, jiġifieri ma nafx jekk intom tidħlux fiha.

IS-SUR STANLEY PORTELLI: Rigward major patching u l-qafas tal-framework agreement il-benchmark hija r-rati u jekk naraw anomalija nippruvaw nidentifikaw minn fejn tkun ġejja.

ONOR. HELENA DALLI:  Jiġifieri tagħmluh dan l-exercise?

IS-SUR STANLEY PORTELLI:  Iva, nagħmluh.

ONOR. HELENA DALLI:  U ġieli sibtu li kien minħabba ....

IS-SUR STANLEY PORTELLI:  Le, s’issa ma sibniex li kien hemm xi abbuż f’dak li qed iħallsu lill-impjegati tagħhom.  L-ewwel ma naraw aħna huma l-bills of quantity (BOQs) iżjed milli l-kundizzjonijiet tax-xogħol tal-impjegati.  

ONOR. HELENA DALLI:  Meta jiġri hekk xi jkunu r-raġunijiet?

IS-SUR STANLEY PORTELLI:  Ħafna drabi jkun riżultat tal-kompetizzjoni.  Fejn kien hemm bids li kienu anomali we queried them, imma dejjem kienu relatati mal-BOQs, jiġifieri l-materjal li qed jintuża bħala tip u bħala kwantità.  

THE CHAIRMAN:  Intom ikollkom il-maximum price?
IS-SUR STANLEY PORTELLI: Fil-framework agreement iva.

THE CHAIRMAN:  Allura mbagħad ovvjament tikkomparaw miegħu fil-variations li jista’ jkollkom.

IS-SUR JONATHAN VELLA:  Però if I may add, il-procurement regulations jgħidu li aħna rridu mmorru dejjem għaċ-cheapest ovvjament jekk teknikament ikun tajjeb.

ONOR. CHARLES BUHAGIAR:  Issa bil-framework agreement, jekk qed nifhem tajjeb, you have to go by price għax tkun qisek diġà aġġudikajt in-nies fuq l-expertise tagħhom min jista’ jidħol għal ċertu xogħol, so basically it is reduced to price; who is the cheapest gets the job.   

Waħda mill-affarijiet li nnotajt f’dawn il-jobs li saru tal-major patching kienet li ssir stretch imbagħad tmiss magħha eżatt ikun hemm il-ħsara u ma ssirx dik il-parti fejn hemm il-ħsara.  Ma nafx kif saru l-cut offs.  Niftakar waħda partikolari Triq is-Sebħ, Ħal Qormi fejn għamiltu major patching f’parti mit-triq u fejn waqaftu, magħha kien hemm il-ħsara.  Ma  nafx x’kienet ir-raġuni.

IS-SUR STANLEY PORTELLI:  Ma nafx bih dan il-każ partikolari.

ONOR. CHARLES BUHAGIAR:  Imma b’mod ġenerali qed ngħid.

IS-SUR JONATHAN VELLA:  Naħseb li kif intqal qabel, isiru priority stretches u wieħed jifhem li jista’ jkun hemm parti li forsi ma tkunx daqshekk tajba, imbagħad meta wieħed jagħmel biċċa ġdida, mal-antika tidher ħafna iktar.  Wieħed jieħu into consideration meta jkun hemm jew depressions jew cracks kbar;  jekk dawn ma jkunux daqshekk viżibbli, wieħed forsi ma jagħmilhiex biex ovvjament jagħmel xi ħaġa oħra minflokha.

ONOR. CHARLES BUHAGIAR:  Nassigurak li din kienet viżibbli ħafna.

THE CHAIRMAN: Hawn iktar mistoqsijiet?  L-Onor. Charles Buhagiar.

ONOR. CHARLES BUHAGIAR:  Mr Chairman, jien naħseb li waħda mill-osservazzjonijiet l-aktar importanti li għamel l-awditur ma ġietx risposta.  Qed nirriferi għal fejn intqal li ntefgħet bid waħda għal ħafna mix-xogħlijiet.  Jekk fhimt tajjeb jien hawnhekk qed jingħata wieħed x’jifhem li jista’ ikun hemm xi cartels.

IS-SUR ANTHONY C. MIFSUD:   Aħna konna nfluwenzati wkoll minn publication riċentissima li ħareġ l-integrity Vice-President tal-World Bank, fejn qed jgħid  fejn huma the highest risks of collusion  u jgħid li  “Collusion is considered  to be the highest in the construction sector where there are few qualified bidders compared to the number of contracts being led.”.  Imbagħad il-World Bank kompla jgħid li “it has encountered collusion when investigating procurement actions in the construction sector, especially roads, dominated by a few large companies”.  Naturalment qed jitkellem fuq id-dinja kollha mhux fuq Malta, imma meta tara bidder wieħed, mingħajr ma trid taħseb li jista’ ikun hemm xi ftehim.  U dan ir-rapport ikompli jgħid x’inhuma r-red flags indicating collusive bidding fost l-oħrajn when bid prices are unusally high; bidders lose on purpose; bids show unusual similarities; bidders take turns in winning;  bidders have close ties to one another u when bidding lacks competition.  F’pajjiż bħal tagħna faċli jsir cartel, naturalment mhux bilfors li jkun hekk, imma aħna dehrilna li meta kellna 37 tender minn 43 fejn applika wieħed biss, seta’ jixgħel ir-red light għal Transport Malta biex jiċċekkjaw ftit.  Nerġa’ ngħid li m’aħniex qed ngħidu li bilfors sar hekk.  

IS-SUR JONATHAN VELLA:  Għalkemm aħna bħala awtorità m’għandniex kontroll dwar min jibbidja għat-tenders li jinħarġu, bil-framework agreement ġew mitigati żewġ affarijiet importanti.  L-ewwel waħda hija li meta ġew sottomessi l-ewwel darba r-rati aħna m’aċċettajnihomx, aċċettajna dawk li aħna stabilixxejna.  Konna għamilna anke studju, li kien sar minn Ernst & Young, fejn fih rajna wkoll rati tas-suq u kien hemm rati sottomessi li kienu anke 80% u 100% iktar minn dak li aħna ħassejna li kien tajjeb.  It-tieni ħaġa hija li bil-framework agreement illum għandek capping u allura jibbidja wieħed u jibbidjaw tnejn, l-awtorità diġà taf kemm se jiswiha per square metre meta tiġi biex tagħmel  residential road jew major patching.  Jiġifieri collusion ta’ kuntratturi jew le, diġà hemm dawn il-miżuri.  

ONOR. CHARLES BUHAGIAR:  Il-collusion tal-kuntratturi diġà saret meta għamlu l-prezzijiet.  

IS-SUR MARK PORTELLI:   Tinsiex li aħna għamilna studju qabel ħriġna t-tender.

ONOR. CHARLES BUHAGIAR:  Imma safejn naf jien, il-kuntratturi m’aċċettawhx.

IS-SUR MARK PORTELLI:  U ma ġiex awarded.  

ONOR. CHARLES BUHAGIAR:  Imbagħad irranġajtuha?

IS-SUR MARK PORTELLI:  Imma ma rranġajnihiex kif xtaqu huma.  Dak iż-żmien kien hemm moviment fil-prezz taż-żejt, u l-prezz tal-bitumen which tracks the price of oil in a direct corelation,  kien iżjed minn dak li kellna fl-istudju tagħna and we revised that rate.  

IS-SUR STANLEY PORTELLI:  Il-kollega tiegħi, il-Perit Cordina qed ifakkarni li sena wara dawn il-freak happenings ħriġna call ta’ 40 triq residenzjali fejn ix-xogħlijiet saru minn 11-il kuntrattur, però kien hemm at least two or three bids għal kull triq.   Dan juri li dan kien każ iżolat, jiġifieri mhux kien hemm xi trend li baqgħet sejra anke fis-snin ta’ wara.

IS-SUR ANTHONY C. MIFSUD: Noqogħdu attenti jekk aħniex qed nirriferu għal construction ta’ toroq jew inkella għal resurfacing; ir-rapport tagħna huwa limitat għall-maintenance.

IS-SUR JONATHAN VELLA: Però l-istess kuntratturi għamluh ix-xogħol.  Jiġifieri jekk għandna 14-il kuntrattur fuq level 1, dawn kollha jibbidjaw kemm għall-construction  kif ukoll għall-major patching u għall-maintenance.

THE CHAIRMAN:  Naturalment wieħed jifhem li minħabba ċ-ċokon tal-pajjiż hemm ċerti limitazzjonijiet.

ONOR. CHARLES BUHAGIAR:  Nimmaġina għax probabbilment level 1 jagħmlu xogħol ta’ level 2, 3 u 4.  Jiġifieri dan ikun l-iktar kuntrattur b’esperjenza li prattikament jagħmel kollox.

IS-SUR MARK PORTELLI:  Għadni kif ikkonfermajt ma’ Jonathan li f’level 3 għandna 14-il kuntrattur, li huma ħafna.

ONOR. CHARLES BUHAGIAR:  Din il-lista hija pubblika?

IS-SUR MARK PORTELLI:  Iva.  Peress li kien hemm public procurement procedure ġie published  min kien qualified.

THE CHAIRMAN:  Tistgħu tibagħtulna kopja tal-lista li turi l-classifications tal-kuntratturi by category? 

IS-SUR MARK PORTELLI:  Iva, mhux problema.
THE CHAIRMAN: Fil-każ ibgħatha lis-Segretarja u tiċċirkolaha lill-Membri ta’ dan il-Kumitat.

IS-SUR MARK PORTELLI:  Mr Chairman, nixtieq nagħmel il-punt li l-klassifikazzjoni mhux aħna għamilniha, aħna għamilna l-criteria u huma applikaw biex jidħlu f’ċerta kategorija.

ONOR. HELENA DALLI:  Imma kienu vetted.

IS-SUR MARK PORTELLI:  Iva, imma jista’ jkun li applikaw 20 biex jidħlu f’level 3 u aħna nkunu aċċettajna 14 biss.  

ONOR. HELENA DALLI:  There was a public call?

IS-SUR MARK PORTELI:  Iva, through the Department of Contracts.

ONOR. CHARLES BUHAGIAR:  Kien hemm xi protesti dawr il-mod kif saru l-classifications?

IS-SUR MARK PORTELLI:  Protesti f’liema sens?

ONOR. HELENA DALLI:  Għax ma qablux.

IS-SUR JONATHAN VELLA:  Le ma kellniex appelli mid-deċiżjoni.

ONOR. CHARLES BUHAGIAR:  Jiġifieri prattikament kulmin applika daħal.  

IS-SUR JOHN GATT (Segretarju Permamenti fil-Ministeru għall-Infrastruttura, Trasport u Komunikazzjoni):  Kollha aċċettaw id-deċiżjoni tal-Adjudication Committee.

IS-SUR SIMON GRIMA:  Kien hemm każ wieħed fejn m’aċċettax, imma m’appellax.

ONOR. CHARLES BUHAGIAR:  Allura kulmin applika ġie aċċettat ħlief f’każ wieħed.

IS-SUR MARK PORTELLI:  Imma mhux neċessarjament fil-kategorija fejn applika.

ONOR. CHARLES BUHAGIAR:  X’jiġifieri?  Mhux huma għażlu l-kategorija?

ONOR. HELEN DALLI:  Imma setgħu ġew downgraded mill-vetting.

IS-SUR MARK PORTELLI:  Meta ħarġet it-tender applikaw iżjed minn 14 għal-level 3, imma aħna aċċettajna 14.  Min ma kkwalifikax għal-level 3, jekk kien kwalifikat għal-level 2 aċċettajnih fil-level 2 mhux keċċejnih ‘il barra.

ONOR. CHARLES BUHAGIAR:  Jiġifieri mhux kulħadd ġie aċċettat fil-kategorija li għażel hu.

IS-SUR MARK PORTELLI:  Iva u ħadt m’appella.

ONOR. CHARLES BUHAGIAR:  Jiġifieri kien hemm vetting. 

IS-SUR MARK PORTELLI:  Iva kien hemm vetting.

ONOR. HELENA DALLI:  U downgrading.

IS-SUR MARK PORTELLI:   Iva, u kien hemm wieħed li ma ġie aċċettat fl-ebda livell, però kemm dak li ma ġiex aċċettat kif ukoll dawk li ġew downgraded ħadd minnhom m’appella.

ONOR. CHARLES BUHAGIAR:  Jidher ċar li jekk joħorġu sa 43 tender u jistgħu jittenderjaw 14, bilfors li jieħdu tlieta kull wieħed.

IS-SUR JONATHAN VELLA:  Mhux neċessarjament. 

ONOR. CHARLES BUHAGIAR:  Imma by law of average hekk tiġi.
IS-SUR JONATHAN VELLA:  Jekk teħodha b’mod matematiku iva, imma mhijiex daqshekk sempliċi għax nerġa’ ngħid li dawn jikkompetu bejniethom u jikkompetu fuq ir-rati.  Barra minn hekk, kif diġà għedna, il-framework agreement jistabbilixxi żewġ affarijiet importanti, it-time window li aħna nallokaw għax aħna nippreparaw programme of works, u l-kwalità, jiġifieri fejn jieqfu dawk it-tnejn imbagħad ma jkollhomx ċans jidħlu għat-tenders.

ONOR. CHARLES BUHAGIAR:  Naħseb li biex tevita sitwazzjonijiet bħal dawn jekk taf li għandek numru ta’ kuntratturi li jistgħu japplikaw, ma toħroġx numru ta’ tenders tant akbar min-numru ta’ kuntratturi.

IS-SUR SIMON GRIMA:  Jew toħroġhom f’daqqa imma tqassamhom b’mod li f’kull żmien ikollok għaddej proġett u tkun tista’ timmoniterja u ma jkollokx overlap qawwi biex tinżamm il-kompetizzjoni.

IS-SUR MARK PORTELLI:  Fil-fatt dak huwa l-għan tal-framework agreement u  biex norbot ma’ dan irrid ngħid li fil-bidu  tal-proċess aħna rridu nagħtu visibility lill-kuntratturi biex ikunu jistgħu jagħmlu planning anke tal-human resources tagħhom, tat-training u anke tal-investiment.

ONOR. CHARLES BUHAGIAR:  Sur Portelli, mhuwiex planning li jkun hemm 43 kuntrattur ma jagħmlu xejn; il-kontinwità hija importanti.

IS-SUR MARK PORTELLI:  Imma kif qal Simon, aħna nistgħu noħorġu call offs, ma ngħidux li x-xogħol irid isir kollu fl-istess ħin.  Nistgħu ngħidu hemm call off imma x-xogħol se jibda parti f’Jannar, parti fi Frar, parti f’Marzu u parti f’April biex b’hekk ikunu jafu minn qabel kemm għandhom xogħol for January, February, March, April, May and so on.

THE CHAIRMAN:  L-Onor. Mifsud.

ONOR. PHILIP MIFSUD:  Xtaqt nagħmel kumment żgħir.  Qisna qed ninsew li l-klijenti ta’ dawn il-kuntratturi, minbarra Transport Malta, huma l-kunsilli lokali, jiġifieri huwa diffiċli li wieħed jikkoordina x-xogħol għax Transport Malta m’għandhiex kontroll ta’ x’qed jagħmlu l-65 kunsill lokali.  Il-kunsilli lokali b’mod regolari joħorġu tenders għat-toroq indipendentement u huma l-istess kuntratturi li jidħlu għalihom.

IS-SUR JONATHAN VELLA:  Fil-fatt kellna sitwazzjonijiet fejn ġara li ħriġna call off u l-kuntratturi kienu okkupati b’xogħol ieħor.

ONOR. CHARLES BUHAGIAR:  Nifhem il-problema li qed isemmi l-kollega tiegħi l-Onor. Mifsud li għandek il-kunsilli lokali wkoll li jidħlu fl-istorja, imma l-problema li hemm hemmhekk imbagħad hija li l-kunsilli m’għandhomx l-istess standards ta’ għażla, framework agreement li għandkom intom, jiġifieri dik hija issue differenti.

THE CHAIRMAN:  Hawn aktar domandi?  Ma jidhirx li hawn għalhekk nirringrazzja lill-Awditur Ġenerali għar-rapport li għamel fejn jidher li Transport Malta qablu mar-rakkmandazzjonijiet li għamel.  L-iskop ta’ dawn il-laqgħat tal-Kumitat huma iktar biex nassiguraw il-value for money u naraw li kull euro tat-taxpayers’ money li  tkun minfuqa, tkun minfuqa b’mod li jkun ta’ sodisfazzjon għal kulħadd.  Nirringrazzjakom tar-risposti tagħkom u wisq probabbli jista’ ikun hemm okkażjoni oħra li  nerġgħu nitolbukom tiġu sabiex naraw xi progress ikun sar dwar ir-rakkmandazzjonijiet tal-NAO.  Il-Kumitat huwa aġġornat.

Fit-8:24 p.m. il-Kumitat aġġorna.

